
Հայաստանի Հանրապետության կառավարության 2011 թվականի հունիսի 
30-ի նիստի N 25 արձանագրային որոշման մեջ փոփոխություններ 
կատարելու մասին
------------------------------------------------------------------------------------------------------------------
Հայաս​​տանի Հանրապետության կառավարության 2011 թվականի հունիսի 30-ի նիստի «Հայաս​​տանի Հանրապետության բարձրագույն կրթության ֆինանսավորման ռազմա​վա​​րու​թյանը և Հայաստանի Հանրապետության բարձրագույն կրթու​թյան ֆինասնավորման ռազ​​մա​վա​րու​​թյան կատարումն ապահովող միջոցառումների ժամա​նա​​կացույցին հավա​նու​թյուն տալու մասին» N 25 որոշման մեջ կատարել հետևյալ փոփոխությունները` 

1. որոշման N 1 հավելվածով հաստատված` Հայաս​​​տանի Հան​րա​​պե​​տու​​թյան բարձրագույն կրթության ֆինանսա​վորման ռազ​մա​վա​րու​թյան` 

1) «Դ. Բարձրա​գույն կրթու​թյան և գործարար միջավայրի համագործակցության խթա​նում և բարձրա​​​գույն կրթու​թյան մեջ մաս​նավոր ներդրումների խրախուսում» բաժնի 1-ին պարբերու​թյու​նից հանել  վեր​ջին նախա​​դա​սու​թյունը,

1) աղյուսակ 3-ի 4-րդ բաժինը ուժը կորցրած ճանաչել.

 
2. որոշման N 2 հավելվածով հաստատված` Հայաս​տանի Հանրա​պե​տու​թյան բարձրա​գույն կրթության ֆինան​սավորման ռազ​մա​վա​րու​թյան կատա​րումն ապահովող միջո​ցա​ռում​ների ժամանա​կա​ցույցի «Դ. Հայաստանի բարձրա​գույն կրթու​թյան մեջ մասնավոր ներդրում​ների խրախուսում» բաժինն ուժը կորցրած ճանաչել:

ՀՀ ֆինանսների նախարար Դավիթ Սարգսյան
Հիմնավորում
«Հայաստանի Հանրապետության կառավարության 2011 թվականի հունիսի 30-ի նիստի 

թիվ 25 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման նախագծի ընդունման
1. Իրավական ակտի անհրաժեշտությունը. Նախագծի ներկայաց​ման անհրա​ժեշտու​​թյունը բխում է Հայաստանի Հանրապետու​թյան կառավարության կող​մից ներկա​յումս իրականացվող հարկային քաղաքականությունից, որի շրջանակներում Հայաստանի Հանրա​պե​տության կառավարությունը չի խրախուսում նոր հարկային արտոնությունների տրա​մադրումը:
2. Ընթացիկ իրավիճակը և խնդիրները. Ներկայումս գործող` Հայաստանի Հան​րա​պե​տության կառավարության 2011 թվականի հունիսի 30-ի նիստի «Հայաստանի Հան​րա​պետու​​թյան բարձրագույն կրթության ֆինանսավորման ռազմավարությանը և Հայաստանի Հան​րապետության բարձրագույն կրթու​թյան ֆինասնավորման ռազմավարու​թյան կատարումն ապա​հովող միջոցառումների ժամա​նա​​կացույցին հավանություն տալու մասին» թիվ 25 արձանագրային որոշ​ման 2-րդ հավելվածի 10-րդ կետով նախատեսվել է, որ մինչև 2013 թվականի 1-ին կիսամյակի ավարտը Հայաստանի Հանրապետության ֆինանս​​ների նախարա​րու​թյունը Հայաս​տանի Հան​րա​պետության կրթության և գիտության նախա​​​րա​րու​թյան ու Հայաս​​տանի Հանրա​պետու​թյան կառավարությանն առընթեր պետա​կան եկա​մուտ​ների կոմի​տեի հետ համատեղ կմշակի «Շահու​թահարկի մասին» Հայաս​տանի Հան​րա​պետու​թյան օրեն​քում փոփոխություն կատա​րելու մասին» Հայաս​տանի Հան​րա​​պե​տու​թյան օրենքի նախագիծ, որի նպատակը պետք է լինի բարձրա​գույն կրթու​թյան ու գիտա​​հե​տա​​զոտա​կան աշխատանք​նե​րում կատարված ներդրում​ների համար հար​կա​յին արտո​նու​թյուն​ների սահմանումը:

Խնդիրը կայանում է նրանում, որ` 

1) կրթական, գիտական և գիտատեխնիկական ոլորտների համար Հայաս​​տանի Հան​​​րապետության գործող հար​​կային օրենսդրությամբ արդեն իսկ սահ​ման​ված է հար​կա​յին արտո​նու​թյուն​ների բավական լայն շրջանակը: Մաս​նավորապես`  

ա) «Ավելացված արժեքի հարկի մասին Հայաստանի Հանրապետության օրենքի 15-րդ հոդ​​​վածի 4-րդ կետի համաձայն, ավելացված արժեքի հարկից ազատվում են գիտա​հետա​​​զո​տա​​​կան և հանրակրթական հիմնական ծրագ​րերի իրականացումը,

բ) «Շահութահարկի մասին Հայաստանի Հանրապետության օրենքի 15-րդ հոդ​վածի համա​ձայն, հարկվող շահույթը որոշելիս` համախառն եկամուտը նվազեցվում է գիտա​​​​​հետա​​զոտա​​կան և փորձակոնստրուկտորական աշխատանքների վրա կատարված ծախ​​​սերի չափով` այդ ծախսերի կատարման տարվա ընթացքում ամբողջովին,

գ) «Եկամտային հարկի մասին» Հայաստանի Հանրապետության օրենքի 6-րդ հոդ​վածի 1-ին մասի 25-րդ կետի համաձայն, Հայաստանի Հանրապետության կառավա​րու​թյան կող​մից բարձրագույն ուսումնա​կան հաստատությանը հատկացված վճարովի չափա​քա​նակի շրջանա​կում սովորող ուսա​նո​​ղա​​կան համակազմի 10 տոկոսի ուսման տարեկան վարձի փոխ​հա​տուց​ման գումարները եկամտա​​​​յին հարկով հարկման նպատակով համար​վում են նվազեցվող եկա​մուտ​​ներ,

2) տնտեսության այս կամ այն ոլորտում գործող տնտեսա​վա​րող սուբ​յեկտներին նոր հար​​​​կա​յին արտոնությունների տրամադրումը չի բխում ներկայումս Հայաստանի Հան​րա​պե​տու​​թյան կառավարության կողմից իրա​կա​նաց​վող հարկային քաղա​քականության հիմ​նա​կան ուղղու​թյուններից,

3) Հայաստանի Հանրապետության կառավարության հետ համա​​ձայ​նեց​​վել և Համաշխար​​հային բանկի կողմից վերջնական մշակման փուլում է գտն​վում Հայաս​տանի մրցու​​նակության և կայուն աճի զարգացման քաղաքականության գործո​ղու​թյուն​​ների հուշա​գիրը, որով հաստատվող քաղաքականության աղյուսակով նախատեսված միջո​ցառում​նե​րով նախա​տեսվում է, որ Հայաստանի Հանրապետության կառա​վարությունը կուսում​նա​սիրի Հայաս​​տանի Հանրապետության հարկային օրենսդրու​թյամբ սահմանված հար​​​կային արտո​նու​​​թյուն​ները և հարկային սահմա​նա​փակումները, ինչի արդյունքում 2013 թվականի ընթացքում կմշակի և Հայաստանի Հանրապետության Ազգային Ժողովի քննարկ​մանը կներկայացնի համա​​պատասխան օրենսդրական փոփոխությունների փաթեթ, որի նպա​տակը կլինի կրճա​տել այնպիսի հարկային արտոնությունների շրջանակը, որոնց ազդե​ցու​թյունը տնտե​սու​թյան զար​գաց​ման վրա ցածր է գնահատվում:

3. Տվյալ բնագավառում իրականացվող քաղաքականությունը. Ներկայումս Հայաս​​տանի Հան​​րապետության կառավարության կողմից իրականացվող քաղաքակա​նու​թյունն ուղղ​​​ված է գործող հարկային օրենսդրությամբ նախատեսված այնպիսի հարկային արտո​​նու​թյուն​​ների շրջանակների կրճատմանը, որոնց ազդեցությունը տնտեսության զար​գաց​​ման վրա ցածր է գնահատվում: Միաժամանակ, ներկայումս Հայաստանի Հանրա​պե​տու​թյան կառա​վա​րու​թյան կողմից իրականացվող հարկային քաղաքականության շրջա​նակ​ներում խնդիր է դրվել չխրախուսել նոր հարկային արտոնությունների տրամադրումը:

4. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է Հայաստանի Հանրապետության ֆինանսների նախա​րա​րության կող​​մից: 
5. Ակնկալվող արդյունքը. Նախագծի ընդունման արդ​​յուն​քում ակնկալվում է ուժը կորց​​րած ճանաչել Հայաստանի Հանրապետության բարձրագույն կրթության ֆինանսա​վոր​ման ռազմավարությամբ և Հայաստանի Հանրապետության բարձրագույն կրթու​թյան ֆինաս​նա​​վորման ռազմավարության կատարումն ապահովող միջոցառումների ժամա​նա​​կացույցով նախա​տեսված` նոր հարկային արտոնությունների տրամադրում նախատեսող դրույթները:
Տեղեկանք
«Հայաստանի Հանրապետության կառա​վա​րու​թյան 2011 թվականի հունիսի 30-ի նիստի թիվ 25 արձանագրային որոշման մեջ փոփո​խու​թյուն​ներ կատարելու մասին» Հայաստանի Հանրապետության կառավարության արձանագրային որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հայաստանի Հանրապետության կառա​վա​րու​թյան 2011 թվականի հունիսի 30-ի նիստի թիվ 25 արձանագրային որոշման մեջ փոփո​խու​թյուն​ներ կատարելու մասին» Հայաստանի Հանրա​պե​տու​թյան կառավարության արձանագրային որոշման նախագծի ընդունմամբ այլ իրավական ակտերի ընդուն​ման անհրաժեշտության չի առաջանում:

Եզրակացություն
«Հայաստանի Հանրապետության կառա​վա​րու​թյան 2011 թվականի հունիսի 30-ի նիստի թիվ 25 արձանագրային որոշման մեջ փոփո​խու​թյուն​ներ կատարելու մասին» Հայաստանի Հանրապետության կառավարության արձանագրային որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին

«Հայաստանի Հանրապետության կառա​վա​րու​թյան 2011 թվականի հունիսի 30-ի նիստի թիվ 25 արձանագրային որոշման մեջ փոփո​խու​թյուն​ներ կատարելու մասին» Հայաս​տանի Հան​րա​պե​տու​թյան կառավարության արձանագրային որոշման նախա​գծի ընդուն​​​մամբ պետա​կան բյուջեի եկա​մուտ​ների նվազեցում կամ ծախ​սերի ավե​լա​ցում չի ակն​​կալ​վում:

ԱՄՓՈՓԱԹԵՐԹ
«Հայաստանի Հանրապետության կառա​վա​րու​թյան 2011 թվականի հունիսի 30-ի նիստի թիվ 25 արձանագրային որոշման մեջ փոփո​խու​թյուն​ներ կատարելու մասին» Հայաստանի Հանրապետության կառավարության արձանագրային որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ 
չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության կրթության և գիտության նախարարություն

20.05.2013թ.

թիվ 01/06.1/5258-13
	Առաջարկվում է երկարաձգել ՀՀ բարձրագույն կրթության ֆինանսավորման ռազմավարության կատարումն ապահովող միջոցառումների ժամանակացույցի 2-րդ հավելվածի «Դ. Հայաստանի բարձրագույն կրթության մեջ մասնավոր ներդրումների խրախուսում» բաժնի 10-րդ կետի ժամկետը:
	Չի ընդունվել:
	Կրթական, գիտական և գիտատեխնիկական ոլորտների համար Հայաս​​տանի Հանրապետության գործող հարկային օրենսդրությամբ արդեն իսկ սահ​ման​ված է հարկա​յին արտո​նու​թյուն​ների բավական լայն շրջանակը: 
Բացի այդ, ներկայումս Հայաստանի Հան​​րապետության կառավարության կողմից իրականացվող հարկային քաղաքականությունն ուղղ​​​ված է հարկման բազայի ընդլայնմանը և գործող հարկային օրենսդրությամբ նախատեսված այնպիսի հարկային արտոնություն​​ների շրջանակների կրճատմանը, որոնց ազդեցությունը տնտեսության զար​գաց​​ման վրա ցածր է գնահատվում: 

	Հայաստանի Հանրապետության կառավարությանն առընթեր պետական եկամուտների կոմիտե

13.05.2013թ.

թիվ 01/3-1/5318-13




	Հաշվի առնելով, այն հանգամանքը, որ կրթական, գիտական և գիտատեխնիկական ոլորտների համար ՀՀ գործող հար​​կային օրենսդրությամբ արդեն իսկ սահ​ման​ված է հար​կա​յին արտո​նու​թյուն​ների բավական լայն շրջանակ, ՀՀ ԿԱ պետական եկամուտների կոմիտեն համամիտ է բարձրագույն կրթու​թյան ու գիտահետազոտական աշխատանք​նե​րում կատարված ներդրումների համար նոր հարկային արտո​նու​թյուն​ներ չսահմանելուն:
Միաժամանակ, առաջարկվում է նախագծով ուժը կորցրած ճանաչել ՀՀ բարձրագույն կրթության ֆինանսավորման ռազմավարության «Դ. Բարձրագույն կրթության և գործարար միջավայրի համագործակցության խթանում և բարձրագույն կրթության մեջ մասնավոր ներդրումների խրախուսում» բաժնի առաջին պարբերության վերջին նախադասությունը:
	Ընդունվել է:
	Նախագծում կատարվել է համապատասխան լրացում:

	Հայաստանի Հանրապետության արդարադատության նախարարություն

21.06.2013թ.

թիվ 01/3583-13
	Առաջարկվում է որոշման նախագծից հանել «Հայաստանի Հանրապետության կառավարությունը որոշում է» բառերը:
	Ընդունվել է:
	Նախագծում կատարվել է համապատասխան փոփոխություն:

	
	Առաջարկվում է նախագծով ոչ թե ուժը կորցրած ճանաչել Հայաստանի Հանրապետության կառավարության 2011 թվականի հունիսի 30-ի նիստի թիվ 25 արձանագրային որոշման 1-ին հավելվածով հաստատված Հայաստանի Հանրապետության բաձրագույն կրթության ֆինանսավորման ռազմավարության «Դ. Բարձրագույն կրթության և գործարար միջավայրի համագործակցության խթանում և բարձրագույն կրթության մեջ մասնավոր ներդրումների խրախուսում» բաժնի 1-ին պարբերության վերջին նախադասությունը, այլ հանել այն: 
	Ընդունվել է:
	Նախագծում կատարվել է համապատասխան փոփոխություն:








